
				Gwirwyd y dudalen hon
Dywedodd y llywydd eu bod wedi cael anerchiadau rhagorol, a'i fod yn
hyderu yr esgorent ar ffrwyth helaeth. Hysbysodd y derbynid yr addewidion y noson hono, a'u bod i'w talu bob haner blwyddyn, ac i ddechreu yn nechreu y flwyddyn nesaf.

Yna anfonwyd tocynau o amgylch y gynulleidfa i bawb oedd yn bwriadu
cyfranu at y capel newydd, i roddi i lawr arnynt symiau eu rhoddion a'u
henwau.

Tra yr oeddid yn myned o amgylch gyda'r tocynau, canodd y cantorion
dôn.

Gan na oddef ein terfynau i ni roddi yr holl addewidion, ni wnawn yma
ond yn unig rhoddi y symiau mwyaf i lawr:-D. Roberts, Ysw., Tanyrallt,
5oop.; J. Roberts, Ysw., Tanyrallt, 250p.; Mr. Ellis, Ty Mawr, 100p, ;
Mis. Williams, druggist, 100p.; Parch. H. Hughes, Brynhyfryd, 50p.;
Mr. Elias (Ty Mawr, gynt), 50p; Mr. Jones, Jessamine Villa, 50p.; Mrs.
Wynne, gweddw y diweddar Barch. Richard Wynne, o Ddinbych, 50p. ;
Mrs. Edwards, Hendre Cottage, 50p.: Mr. Hughes, Penybryn, 50p.; Mr.
Jones, Bronyberllan, 40p.; Mr. R. Davies, Bryn Coch, 40p.; Mr. Williams, Sireior, 30p.; Mrs. Williams, Sireior, 30p.; Mr. John Edwards,
meddyg anifeiliaid, 25p.; Mr. William Ellis, druggist, 25p.; Mr. Roberts,
diweddar o Benybryn, 25p.; Mr. Edward Lloyd, Post Office, 25p.; Parch.
R. Roberts, Brynhyfyd, 20p.; Mr. H. Roberts, Manchester House, 20p.:
Chwaer garedig, 20p.; Parch. William Roberts, gweinidog y lle, 10p. ;
Mr. Edwards, druggist, 10p.; Mr. H. Hughes, Pensarn, top. : Mrs.
Jones, Brynyliynon House, 10p.; Mr. John Jones, Castle View 10p.;
Mr. E. Roberts, crydd, 10p.: Mr. John Lloyd, tailor, top.; Mr. H.
Williams, Sea View, 10p.; ac ymhlith y lliaws a roddasant 5p., gallwn
enwi un sydd yn aelod parchus gyda'r Wesleyaid, sef Mr. Littler.
Wedi cyfrif yr holl addewidion i fyny, cafwyd fod y cyfanswm yn
cyrhaedd i'r swm mawr o
£1,803 15s. Oc.
Pe buasai amryw gyfeillion ag sydd yn arfer bob amser a bod yn haelionus yn bresenol, credir na buasai y cyfanswm ddim llai na DWY FIL O BUNAU.
Gan fod yr amser wedi myned ymhell, ni wnaeth yr hen dad hybarch.
Mr. Hughes, Brynhyfryd, ond yn unig dyweyd ychydig eiriau mewn ffordd
o ganmol yr haelioni anghyffredin a ddangosasid gan y cyfeillion. Ni
feddyliodd erioed, meddai, weled y fath beth yn Abergele, ac yr oedd yn
edrych arno fel arwydd o'u llwyddiant ymhob daioni, yn dymhorol yn
gystal ag yn ysbrydol; ac yr oedd y sirioldeb a ddangosid gan bawb oedd
yn y cyfarfod yn brawf eu bod yn cyfranu o'u calonau, ac oddiar gariad at
lwyddiant teyrnas yr Arglwydd Iesu.

